
PER DISA NDRYSHIME DHE SHTESA NE LIGJIN NR. 107/2014, “PER
PLANIFIKIMIN DHE ZHVILLIMIN E TERRITORIT”, TE NDRYSHUAR

Né mbéshtetje té neneve 78 dhe 83, pika 1, t&¢ Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE,

VENDOSI:

Né ligjin nr. 107/2014, “Pér planifikimin dhe zhvillimin e territorit”, béhen kéto ndryshime
dhe shtesa:

Neni 1

Né nenin 28, pika 1 ndryshohet si mé poshté:

“1. KKT-ja éshté autoriteti pérgjegjés pér vendimmarrjen pér leje zhvillimi dhe leje ndértimi
pér llojet e zhvillimit komplekse, té pércaktuara né rregulloren e zhvillimit dhe ato g€ lidhen me
¢éshtje, zona, objekte té réndésisé kombétare apo me investime strategjike pér interesat e vendit,
si dhe pér vendimmarrjen pér leje zhvillimi dhe ndértimi pér objektet brenda brezit té
zhvillimeve té kontrolluara, sipas pérkufizimit té ligjit pér menaxhimin e integruar t€ zonés
bregdetare. KKT-ja vendos miratimin e rregulloreve té veganta pér kushtet e zhvillimit pér rastet
né kompetencé té saj.”.

Neni 2

Né nenin 38, pas pikés 2, shtohet pika 3 me kété pérmbajtje:
“3. Pér rastet té cilat shqyrtohen nga Késhilli Kombétar i Territorit, leja e zhvillimit éshté e
detyrueshme vetém pér rastet né té cilat objekti parashikohet té ndértohet né faza.”.

Neni 3

Né nenin 39, pas pikés 4, shtohet pika 5 me kété pérmbajtje:

“5. Zhvilluesit, krahas dokumentacionit tekniko-ligjor, duhet t€ dorézojné edhe kontratén e
sigurimit, me pérfitues autoritetin publik pérgjegjés pér miratimin e lejes sé ndértimit. Kontrata e
sigurimit duhet t€ mbulojé ¢do dém qé mund té shkaktohet si pasojé e kryerjes sé punimeve té
ndértimit né kundérshtim me lejen e ndértimit ose lejen e zhvillimit, dokumentet e planifikimit,
legjislacionin né fuqgi qé rregullon fushén e ndértimit né Republikén e Shqipérisé, si dhe ¢do
shpenzim té nevojshém e t€ domosdoshém pér kryerjen e punimeve té reja ose pérfundimin e
punimeve né rastet kur zhvilluesi nuk pérfundon punimet, sipas lejes sé miratuar nga autoriteti
publik pérgjegjés.

Shogéria e sigurimit, né rast se ndodh ngjarja e siguruar, éshté e detyruar té paguajé
démin brenda 30 ditéve nga data e paraqitjes sé kérkesés sé autoritetit publik pérgjegjés. Né ¢do
rast, shuma e sigurimit duhet té jeté e barabarté me koston e parashikuar té ndértimit té objektit,
sipas preventivit pérkatés.

Rregullat e detajuara pér sigurimin né rastet e shkeljes sé lejes sé ndértimit, sipas késaj pike,
pércaktohen me vendim té Késhillit t& Ministrave.”.



Neni 4

NEé nenin 41, pas pikés 1, shtohet pika 1/1 me kété pérmbajtje:

“1/1. Pérjashtimisht, pavarésisht natyrés sé ndérhyrjeve, té gjitha llojet e punimeve brenda
zonés sé brezit té zhvillimit té kontrolluar apo zonave me pérparési zhvillimin e turizmit, jané
objekt i njé lejeje ndértimi t€ miratuar nga Késhilli Kombétar i Territorit.”.

Neni 5
Né nenin 42, né pikén 9 fjala “ndértues” zévendésohet me fjalén “zhvillues”.
Neni 6

N¢é nenin 47, pika 2 ndryshohet si mé poshté :

“2. Dorézimi i lejes sé ndértimit paraprihet nga kryerja dhe dorézimi i sigurimit té
detyrueshém pér mbulimin e pérgjegjésive civile dhe profesionale, qé rrjedhin nga mosrespektimi
1 legjislacionit né fuqi pér projektimin dhe ndértimin, pér té gjithé profesionistét e pérfshiré né
procesin e projektimit. Pérgjegjésité, qé jané objekt sigurimi i detyrueshém né fushén e ndértimit,
detajohen né rregulloren e zhvillimit.”.

Neni 7

Né nenin 52, né pikén 1, shkronjat “e” dhe “€” ndryshohen si mé poshté:

“e) kryerja e punimeve pa leje dénohet me gjobé té barabarté me vlerén e punimeve té kryera
pa leje, por né ¢do rast jo mé pak se 35 000 (tridhjeté e pesé mij€) leké pér metér katror, kur
ndértimi béhet pér géllime fitimi dhe me:

1. prishje té menjéhershme té ndértimit pa leje né kushtet e flagrancés;

ii. prishje té punimeve té kryera pa leje kur ndértimi pa leje rezulton si shtesé kati dhe si shtesé
volumi anésor, nése tejkalon masén 2% té sipérfaqes totale ndértimore mbi toké;

iii. konfiskim pér interes publik apo strehim social t€ punimeve té kryera pa leje kur ndértimi
pa leje rezulton si shtesé kati dhe si shtesé volumi anésor, nése tejkalon masén 2% té sipérfaqes
totale ndértimore mbi toké, né té cilat, pér shkak té géndrueshmérisé sé objektit, éshté e
pamundur prishja e saj;

iv.  konfiskim pér interes publik me propozim té IKMT-sé ose IMT-sé dhe vendim té¢ KKT-
sé té té gjithé objektit, kur ndértimi pa leje rezulton si shtesé kati dhe si shtesé volumi anésor,
nése tejkalon masén 10% té sipérfages totale ndértimore mbi toké, kur ndértesa éshté e
géndrueshme dhe éshté né pérputhje me planet e pérgjithshme, si edhe me planet e detajuara
vendore;

Rregullat dhe procedurat pérkatése pér konfiskimin pér interes publik miratohen me vendim
té Késhillit t&¢ Ministrave.

v.  kryerja e punimeve pa leje brenda brezit té€ zhvillimeve té kontrolluara né zonat me
pérparési zhvillimin e turizmit, né zonat e mbrojtura apo zonén kufizuese t€ njé monumenti
kulture dénohet me 5.000.000 (pesé milioné) leké gjobé. Lejet apo deklaratat paraprake té
punimit, té miratuara né kéto zona nga organet e pushtetit vendor, pa marré paraprakisht aktin e
konfirmimit nga KKT-ja, jané akte absolutisht té pavlefshme. Shkelja e késaj rregulle nga
autoritetet vendore dénohet me 2.000.000 (dy milion€) leké gjobé;

vi. shpenzimet e prishjes dhe té pastrimit té inerteve mbulohen nga subjekti zhvillues dhe
né rast t€ kundért kompensohen nga konfiskimi i té ardhurave té tij, sipas faturés sé prishjes e té
pastrimit t€ inerteve nga organet shtetérore;

€) kryerja e ndryshimeve né projekt apo e punimeve né shkelje té kushteve té lejes, pa pasoja
né krijimin e shtesave né sipérfage dhe véllim ndértimor, dénohet me gjobé té barabarté me



vlerén e punimeve té kryera pa leje, por né ¢do rast jo mé pak se 300 000 (treqind mijé) leké,
pezullim t€ punimeve dhe me masén e pércaktuar né pérfundim té procedurés, sipas pikave 3
dhe 4 té kétij neni.”.

Neni 8
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETAR
Gramoz Ruci

Miratuar né datén 7.10.2020.



